
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 13/2009 – Woensdag 8 April 2009 – ngkn@iway.na
Staak asb versending van Feldmuis

Eli, Eli, lemá sabagtani?
Vandeesweek herdenk Christus se kerk die Groot Lydensweek wat uitloop op die dieptepunt van die lyding: die kruisiging.



Sondag Onder die Kameelboom  TC "Sondag Onder die Kameelboom" \f C \l "1" 
Sondag is loshande die hoogtepunt van die kerklike jaar. Paasfees! Die Here leef! Hy het opgestaan! As dit nie hiervoor was nie, was alles tevergeefs! Luister Sondagmiddag om 12:00 oor die senders van Kanaal 7 na Onder die Kameelboom  vir ’n spesiale Paasprogram. 
Na inhoud 
Ons Staatshoof – ’n nederige dienskneg! TC "Ons Staatshoof – ’n nederige dienskneg!" \f C \l "1" 
· Schalk Pienaar (schalk@ngwes.com) 

Verlede Donderdagmiddag sit ek in ’n luukse leerstoel en voel so klein soos ’n mier. Nie oor die stoel nie, maar oor die persoon in wie se teenwoordigheid ek sit – President Hifikepunje Pohamba.  Ek kom weer diep onder die indruk hoe bevoorreg ons in die land is.  ’n Staatshoof wat ’n nederige dienskneg is, nie net van die burgers van die land nie, maar van die Here aan wie hy die eer vir die vrede en stabiliteit in ons land gee.  
Hy begin die gesprek deur vir ’n gebed te vra. Daarna begin hy deur te sê die vrede en stabiliteit in die land “is the work of the Almighty God”. Hy vertel van die voedselkrisis wêreldwyd wat ons raak. Van die ekonomiese ineenstorting wat ook sy regering onder druk sit. Hy vertel van die omvang van die vloed in die noorde van ons land en die uitdagings en geleenthede wat dit bring. Ook om bymekaar betrokke te raak.  Hy praat oor die komende verkiesing en vertel sy droom is dat dit net so vreedsaam en regverdig sal verloop soos die vorige kere. En, voeg hy by, dat dit nie by ons sal wees soos in ander lande bv. Zimbabwe nie. 

Hy  spreek sy onsteltenis uit oor die morele verval wat o.a. lei tot alkohol en ander dwelmmisbruik en geweld. Hy sê weer hy reken op die kerk en die kerk se belangrike rol, ook in die korrekte “upbringing” van sy jongmense.  Hy bedank die kerk vir wat sy in die land doen. Hy vra dat die kerk sal bid en werk. Hy onderneem om aandag te gee aan die gesukkel met werkspermitte. 


Dit maar om sommer net ’n paar van die sake te noem waaroor ons saam kon gesprek voer. Op die ou end ( na langer as 2 uur) stap ek uit en ek wonder of ons lidmate genoegsaam dankie sê vir die voorreg wat ons het om deel te wees van hierdie wonderlike land en sy mense. Of ons dit genoegsaam waardeer wat ons het. En wat ons ontvang. En ja, inderdaad kom dit uit die hand van die “Almighty God” in wie se diens ons is. En so ook deur die hande van ons Staatshoof. En deur my en jou hande. 


Kom ons help elkeen om ’n verskil te maak daar waar ons woon en werk, daar waar ons kuier en speel. Sodat Namibië ’n stukkie van God se hemel hier op aarde bly en al meer word.
 – Schalk was deel van ’n afvaarding van 11 Kerkleiers wat deur die Namibiese Raad van Kerke en op uitnodiging van President Pohamba ’n besoek aan Staatshuis gebring het. Die President nooi minstens twee maal per jaar die kerkleiers op hierdie manier vir ’n gesprek.
Na inhoud
Luisterseisoen bied bruikbare materiaal! TC "Luisterseisoen bied bruikbare materiaal!" \f C \l "1" 
· Oorgeneem uit Verskíl: Nuusbrief – Noordelike Sinode van 2 April 2009. Oorspronklik geskryf deur ds Jampie Nel van Doornpoort.
Daar is soveel bruikbare materiaal en kursusse van die Seisoen van Luister op die mark en ek wil dit graag met jou deel.  Ek nooi jou uit om die webblad te gaan besoek en te registreer - kliek hier: www.seisoenvanluister.co.za 

Wanneer jy die blad oopmaak sal jy in die boonste regterkantse hoek ‘n ikoontjie sien met ‘n wit kruisie in ‘n groen kringetjie.  Kliek daarop om te registreer. Dit is gratis en gee vir jou toegang om deel te neem aan die blogs (gespreksgroepe). Ons ontvang met graagte jou bydrae oor verhale van luister wat jy kan byvoeg onder die opskrif luisterverhale.

Indien jy inligting soek oor die produkte en waarvoor elkeen gebruik kan word, kliek op elkeen van die boeke en die inligting sal op jou skerm verskyn.  Verder is daar inligting oor die nuutste bydraes en natuurlik wonderlike bruikbare preke met powerpoints om gratis af te laai.

Daar is tans veral 2 uitstekende kursusse – een oor geestelike onderskeiding in vergaderings en die nuutste oor groei oor grense (hierdie kursus is veral ‘n handige hulpmiddel om lidmate te help om geestelike verhoudings te bou met mense van ander kulture of denke).
– Die Namibiese skakelpersoon vir die Seisoen van Luister is Jan Woest (renovare@ngkn.com.na) 
Na inhoud
NGKN Pensioenfonds groei mooi oor 5 jaar TC "NGKN Pensioenfonds groei mooi oor 5 jaar" \f C \l "1" 
Elke N$100 van jou wat op 1 September 2004 in die NG Kerk Namibië se pensioenfonds belê was, was op 28 Februarie vanjaar N$220,91 werd. Vir die gemiddelde versigtig gebalanseerde beleggingsportefeulje was die vergelykende bedrag slegs N$179.21.


Hierdie syfers is te danke aan die prestasie van Alan Gray, die batebestuurder van die Kerk se Pensioenfonds oor die afgelope jare. Hulle het in September 2004 die batebestuurders van die Fonds geword.
Die Trustees van die Pensioenfonds het Woensdag van hierdie syfers kennis geneem tydens hulle jongste vergadering.
Na inhoud
Pensioenfonds se voordelestate op pad TC "Pensioenfonds se voordele state op pad" \f C \l "1" 
 Lede van die NG Kerk Namibië Pensioenfonds behoort binnekort hulle voordelestate van 28 Februarie 2009 te ontvang. Saam hiermee sal daar ’n nuusbrief wees met allerlei interessante wetenswaardighede oor die Pensioenfonds. Hou dus die pos dop!
Na inhoud
Afrikaner-leiers praat met ANC-president in RSA TC "Afrikaner-leiers praat met ANC-president in RSA" \f C \l "1" 
· Kobus Gerber (Algemene Sekretaris: Algemene Sinode van die NG Kerk – kobusg@ngkerk.org.za) 
Die Suid-Afrikaanse media (TV, radio en koerante) het uitvoerig berig oor ’n ontmoeting tussen Afrikaner-leiers en mnr Jacob Zuma, president van die ANC in Suid-Afrika. Die ontmoeting was op 2 April in Santon. Die media het ook hulle eie interpretasies van die geleentheid weergegee in hulle berigte, opskrifte en plakkate.


Ter wille van deursigtigheid en duidelikheid die volgende opmerkings:

·  ‘n 34-tal Afrikaner/ Afrikaanse (hoofsaaklik) instellings/organisasies/verteenwoordigers uit elke denkbare segment het geleentheid gehad om elk ‘n 5 min voorlegging te maak. Vier kerke was teenwoordig: die NG Kerk, die Ned Herv Kerk, die Gereformeerde Kerke en die AGS. Ekself asook Rinel Hugo het die NG Kerk verteenwoordig. 

· Die voorleggings was in ‘n geslote sessie waar almal veilig was om hulle harte uit te praat. Dit het ook gebeur. Mnr Zuma se twee insette was oop vir die media. 

·  ‘n Goue draad deur al die voorleggings was dat almal wat teenwoordig was hulleself as deel van hierdie land sien, hier wil bly en hier ‘n verskil gaan maak. Dit was wonderlik om dit uit die monde van alle segmente te hoor. Nasiebou was ook hoog op die agendas.
· In die voorleggings is nie net gekla nie: daar is talle konstruktiewe voorstelle gemaak oor hoe om van die knelpunte in die land aan te pak en goed wat werk nog beter te laat werk. Van die sake wat genoem is, is oa onderwys, taal, misdaad, plaasmoorde, dienslewering, omgewing, regstellende aksie en swart ekonomiese bemagtiging, landbou en voedselvoorsiening, naamveranderings, historiese erfenisse, grondhervorming, die Grondwet en die belang daarvan, amnestie, versoening, nasiebou, die SABC, korrupsie, die rol van geloofsgemeenskappe, landelike ontwikkeling, gesondheid, respek, die gebruik van godsdiens en die Bybel/ Jesus in verkiesingstoesprake, ens. Die NG Kerk se voorlegging is deur myself hanteer en het om twee punte gewentel: ons 2002 Roepingsverklaring asook ons siening van ons rol mbt die konstitusionele bedeling waarin ons is (besluite van die Algemene Sinode 2007). Dit is goed ontvang.

Daar was ‘n duidelike verstandhouding dat hierdie nie ‘n verkiesingsoefening is nie. Die ooreenkoms is dat mnr Zuma se span die voorleggings verder sal bestudeer en dat opvolggesprekke rondom bepaalde sake en detail so gou moontlik na die verkiesing sal plaasvind.

Dit was ‘n konstruktiewe en positiewe gesprek. Duidelike erkenning is gegee aan Afrikaanse mense/ Afrikaners asook die sake wat hulle genoem het. Vir die eerste keer sedert 1994 het ‘n president van die ANC begin om duidelike, ondubbelsinnige antwoorde op bepaalde kwelvrae te gee. Daar was dankbaarheid vir die geleentheid.

Die afleiding wat die media maak dat omdat die gesprek met mnr Zuma positief beleef en ontvang is hy die teenwoordiges om sy pinkie gedraai het, is gewoon naïef. Die geleentheid sal nog goed deurdink en evalueer moet word. Ten minste is daar ‘n begin met positiewe, konstruktiewe gesprek gemaak.
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World 
Kolombië 1,139,000 vk. km. noordoostelike hoek van Suid-Amerika. Vierde grootste staat op die kontinent. Onafhanklik van Spanje in 1819 as deel van Grand Colombia. Stig af in 1831. 150 jaar van polarisasie volg agv die konflik tussen konserwatiewes en liberaliste. ‘n Derde faksie wat nie by enige van die twee groepe ingepas het nie, word Marxistiese guerrilla groepe wat die land destabiliseer. Sommige van die groepe guerillas skaar hulle by dwelm kartelle wat oor hul eie terreurbendes beskik. Die situasie lei tot ‘n pandemie van ontvoerings, sluipmoorde en dwelmoorloë onder mekaar en met die staat. ‘n Nuwe konstitusie is in 1991 aanvaar en verkiesings volg in 1992. Die nuut verkose regering het die dwelmhandel die stryd aangesê. Bevolking: 34,939,000, Spaanssprekendes 98,6%; Etniese minderhede 2% - Amerindiane: 0,78%. ‘n Totaal van 79 tale met verskeie dialekte word gepraat. Spaans is die amptelike landstaal, en 70% is geletterd. Bybel is in 1 beskikbaar; NT in 27; Skrifgedeeltes in nog 21. Hoofstad: Santa Fe de Bogota 6 miljoen inwoners; ander belangrike stede is: Medellin 2,5 milj; Cali 1.63 milj, Barranquilla 1,2 milj. 73% is verstedelik. Ekonomie: Die belangrikste verdieners van buitelandse valuta is olie en koffie - wettige verdieners; prosesseer 80% van die wêreld se voorsiening van kokaïen! Groot dispariteit tussen hoë en lae inkomstegroepe. Werkloosheid staan op 18%. Godsdiens: Die 1991 konstitusie het volle godsdiensvryheid ingevoer wat die voorheen bevoordeelde Rooms Katolieke Kerk se posisie van invloed afgewater het. Nie-godsdienstig 1.6%; Muslim: 0,2%; Jode 0,1%; Baha’i 0,1%; Christene 97%, met ‘n 2,2% groeikoers.

Loof die Here vir: * ongelooflike groei in die Christelike kerke; die 1991 konstitusie wat godsdiensvryheid ingevoer het wat bygedra het tot die astronomiese groei in die kerk. 

Tree in vir: * stabiliteit in die land en herstel na dekades van dwelmoorloë en geweld wat bykans die hele bevolking geraak het. * leierskap in die kerk is ‘n uitdaging - veral vir die opleiding van nuwe pastore wat aan die groei se vraag na werkers kan voorsien - die tekorte is besig om die groei nadelig te raak. 

* sendelinge na die afgeleë gebiede wat bykans ongekersten is - die wat daar werksaam is gaan gebuk onder geweldige spanning - sommiges is vermoor, bid vir deursettingsvermoë en beskerming van die sendelinge, ook vir waagmoed om aan te hou met die werk. 

* Onbereikte mensegroepe: die stede is vol veral arm groepe wat onaangeraak is deur die evangelie; die Amerindiaanse groepe - hulle is baie geslote en nie-indiane kom moeilik in die gemeenskappe in en word nie maklik aanvaar nie; die krotbuurtbewoners, veral in Bogota.
Na inhoud 
Global Day of Prayer – a kairos moment TC "Global Day of Prayer – a kairos moment" \f C \l "1" 
· Tienie Johr (Transformation Namibia; Tel:  061  258006; tienie@thenambiandream.info) 
The Global Day of Prayer on Pentecost Sunday 31 May 2009 is a kairos moment you must not miss. It is a moment when Christians of all nations unite in worship, prayer, reverence and joy in the name of our Lord Jesus Christ.  It is a moment for us as Christians to gather as a holy assembly unto the Lord in prayer for our nation and world (1 Timothy 2:1-2). It is a moment to worship the Lord Jesus Christ as King of kings and Lord of lords, a celebration in worship of Him - The King of Glory.  It is a moment for us to set right our relationship with God, to set right our relationship with one another, and to repent of all sins (2 Chron 7:14). It is a moment for us to recognize God's mighty hand in the spiritual dynamics of GDOP and to participate in humility for His glory. It is a moment when unity matters. That you be counted in the number. For as Christians unite as the Body of Christ, it is there that God commands a blessing. 

It is a moment not to be missed. Make your participation of GDOP 2009 in your town or community a priority.  Come and stand together, and pray together in desperation and in expectation - that the earth (including Namibia) will be filled with the knowledge of the glory of God as the waters cover the sea.

Your participation is crucial. Your prayer counts.

 
Please contact us if you want more information about GDOP 2009 or want to help with GDOP in your town or somewhere in Namibia. (Tel:  061  258006; tienie@thenambiandream.info)
Na inhoud
Henry Platt blog oor kanker TC "Henry Platt blog oor kanker" \f C \l "1" 
Henry Platt (dr), moderator van die jongste sinode van die VGK Namibië, het pas met ’n blog begin oor hulle as gesin se reis met kanker.


Henry het sy vrou op 11 Julie 2007 as gevolg van maag-kanker verloor. Hy skryf op sy blog dat hy baie gestoei het om antwoorde in sy geloof te kry. Hy ervaar ’n nuwe manier van kyk na die lewe in terme van kwaliteit en waarde.


Blaai na http://cancerfam.blogspot.com en blog saam!
Na inhoud
Giggel TC "Giggel" \f C \l "1" 
Klein Liesbet, wat 5 word, verjaar. Ouma vra wat wil sy hê vir haar verjaarsdag.  "Die Pil Ouma". 

Ouma kry amper 'n hartaanval en vra geskok: "Hoekom?"  Liesbet: "Ek het nou 10 poppe, genoeg is genoeg!"
Na inhoud
Met Feldstraat-liefde
Die Feldmuis
Kuier ook op ons webblad 
	Het jy ’n bydrae te maak vir Feldmuis? 

	Praat met hom per epos by Feldmuis-interaktief of sms na 081 127 1608. 

	Anonimiteit word gewaarborg vir wie dit verkies.

